
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৪১৬
সেক্সপিয়র।



কোথা যাইতে হইবে ভাবনায় অস্থির হইলেন। অধিকন্তু মনে করিলেন অন্যত্র জুলিএতের চন্দ্রানন দেখিতে পাইব না অতএব যদিও বাঁচিয়া থাকি তথাপি বৃথা জীবন হইবে। যে স্থানে জুলিএত সেই স্বর্গ, তিনি যেখানে নাই তাহা নরকাপেক্ষাও ক্লেশকর। লরেন্স বিবিধ প্রবোধ বাক্যে তাঁহাকে শান্ত্বনা করিতে লাগিলেন কিন্তু রোমিওর তাহাতে শোক শান্তি হইল না বরং শোকাবেগ ক্রমে বৃদ্ধি প্রাপ্ত হইয়া তাঁহাকে অধীর করিল। উন্মত্তবৎ হইয়া উচ্চ স্বরে হাহাকার ও শিরে করাঘাত এবং কেশ ছিন্ন করিতে আরম্ভ করিলেন। অপর ভূমি শয্যায় শয়ান হইয়া হস্ত পদাদি বিস্তার পূর্ব্বক বারম্বার কহিতে লাগিলেন দেখি আমার সমাধি স্থান দীর্ঘ প্রস্থে কত হইবেক। রোমিও শোকাভিভূত হইয়া এবম্প্রকারে ব্যাকুলতা প্রকাশ করিতেছেন ইত্যবসরে তদীয় প্রিয়তমা সমীপ হইতে কোন সমাচার আসিল তাহাতে যৎকিঞ্চিৎ ধৈর্য্যাবলম্বন করিলেন। সেই অবকাশে তাঁহার পরম সুহৃৎ লরেন্স সন্ন্যাসী নানা প্রকার প্রবোধ দিয়া কহিলেন তুমি তাইবাল্তকে সমরে নিহত করিলে আবার কি আপনার ও আপন প্রিয়তমা পত্নীর প্রাণ নাশ করিবে? শোকে অধীর হইলে শৌর্য্য গাম্ভীর্য কিছুই থাকে না, স্থির হও, কেন ব্যাকুল হইতেছ? দেশের ব্যবস্থায় তোমার পক্ষে বরং অনুগ্রহ প্রকাশ হইয়াছে, তুমি তাইবাল্তকে প্রাণে সংহার করিলে, তাইবাল্ত তো তোমার প্রাণ বিনাশ করিতে পারে নাই এবং দণ্ড ব্যবস্থাতেও তাদৃশ বিধান হইল না, তবে কেন কাতর হইতেছ? জীবন রক্ষা হইল ইহাতে সৌভাগ্য জ্ঞান করা উচিত হয়। তোমার প্রেয়সী জুলিএত স্বেচ্ছা পূর্ব্বক তোমাকে পতিরূপে বরণ করিয়াছেন তাঁহার জীবনে কোন ব্যাঘাত হয় নাই ইহাও কি তোমার সুখের বিষয় নহে? লরেন্স এবম্বিধ বিবিধ প্রবোধ বাক্যে যত বুঝাইলেন কিছুতেই রোমিও ধৈর্য্যাব-

		 এই পাতা শেষ সম্পাদিত হয়েছে ১৭:৪৩টার সময়, ৮ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

